
                                                                                                   

 

Date: 24th April, 2026 

To,  
The Listing Department, 
National Stock Exchange of India Limited 
Exchange Plaza, C-1, Block-G 
Bandra Kurla complex, Bandra-East 
Mumbai-400 051 
 
SYMBOL: STARCEMENT 

To, 
The Listing Department 
BSE Limited 
Phiroze Jeejeebhoy Towers 
Dalal Street 
Mumbai-400 001 
 
Scrip Code: 540575 

 

Dear Sir(s)/Madam(s) 

Sub: Newspaper advertisement - Disclosure under Regulation 30 of the SEBI (Listing 
Obligations and Disclosure Requirements) Regulations, 2015 
 
Pursuant to Regulation 30 of SEBI Listing Regulations, we hereby enclose copies of 

newspaper advertisement published on 24th April, 2026, regarding intimation of re-launch of 

“Second 100 Days Campaign” “Saksham Niveshak” for the shareholders whose 

dividend/shares are unpaid/unclaimed, in the following newspaper: 

1. Financial Express (All India Edition - English) 

2. U Nongsaiñ Hima (Khasi) 
 
The above information is also available on the website of the Company 
www.starcement.co.in.  

 
This is for your information and record. 
 
Thanking You, 
Yours faithfully, 

For Star Cement Limited 

 

Debabrata Thakurta 

Company Secretary 

(M. No.: F6554) 

 

 

Encl:a/a 

http://www.starcement.co.in/

Kohima, Ïaïong:
U Achumbemo Kikon,

uba long u Secretary
General jong ka Naga
People's Front (NPF) ha
ka 21 tarik u, Ïaïong, u la
khot ban pynkiew ïa ka
jingpynmih doh sniang ha
Nagaland ban weng ïa ka
jingduna kaba jur ha ka
jingpynbiang.

Haba kren ha ka jing-
plie ïa kawei ka dukan die
doh sniang ha Kohima, u
Kikon u la pynpaw ïa ka
jingdawa kaba jur ïa ka
doh sniang ha kane ka
jylla. 

U la kdew ba ka
Nagaland ka donkam
kumba 60,000 ton ka doh
sniang ha ka shisnem,
katba ka jingpynmih
hapoh ka ri ka ïeng kumba

30,000 ton, kaba iehnoh ïa
ka jingduna kaba 50 per-
cent.

Haba pynksan ïa ka
jinglah ban ïoh ïa ka ïoh
ka kot, u la ong ba ka jing-
duna ha ka jingpynbiang
kaba don mynta ka ai ki
lad ki lynti kiba khraw ïa
ki nongseng kam seng
jam bad ki nongrep kiba
dei ki trai ri-trai muluk. 

U Kikon u la kyntu
ruh ïa ki samla bym don
kam don jam kiba la nang
la stad ban shim ïa ka kam
seng kam seng jam ha ka
kam ri sniang, da kaba
pynpaw ba ka lah ban
long kum ka lad kaba lah
ban long kum ka lad kaba
lah ban pynmih ïa ka
kamai kajih bad ka roi ka
par ha ka jylla.

New Delhi,  Ïaïong:
Ka Election

Commission of India
(ECI) ha ka sngi Balang
ka la ong ba ka jingïoh
kurup ha ki jaka thep
vote ha Tamil Nadu bad
West Bengal ka la palat
ïa ka T.1,000 klur naduh
ba la pyntreikam ïa ka
Model Code of Conduct
(MCC), kaba pyni ïa ka
jingpynshitom kaba jur
ïa ki jingleh beaiñ hash-
wa ka elekshon sha ka
ïingdorbar thawaiñ jong
u snem 2026 bad ki elek-
shon shiteng samoi.

Ki heh sorkar ki la
ïathuh ba ka dor jong ki
mar ba la ïoh ban kurup
ha ki ar tylli ki jylla ka
long T.1,072.13 klur tyn-
gka hapdeng ka 26 tarik
u Rymphang, haba la
pyntreikam ïa ka
Election Seizure
Management System
(ESMS), bad ka 22 tarik
u Ïaïong. Na ka
jingkheiñlang, ha Tamil
Nadu ka la kot sha ka T.
599.24 klur, katba ha
West Bengal la ïoh ban
kurup da T. 472.89 klur. 

Da kaba ai ïa ka
jingïapher katkum ka
kyrdan, ka ECI ka la ong
ba la kurup pisa kaba T.
127.67 klur ha kylleng ki
jylla. Ki bor pynïaid ki la
kurup ruh palat 40 lak
litar ka kyiad kaba shon-
gdor haduh T.106.3 klur.

Nalor kata, la ïoh
kurup ïa ki dawai pyn-

buaid kiba shongdor
haduh T.184.83 klur, ki
mar kordor kiba shong-
dor haduh T.215.19 klur,
bad ki jingai sngewbha
bad kiwei kiwei ki jing-
pynbiej kiba shongdor
haduh T.437.97 klur ha
katei ka por.

"Ka Commission ka
la bthah ïa baroh ki bor
pynjari aiñ ban pynthik-
na ïa ka jingpeitngor
kaba pyrkhing khnang
ba ki elekshon kin long
kiba lait na ki jingpyn-
bor bad jingpynbor
bym dei," ong uwei u
heh jong ka kynhun
thep vote, da kaba
pynkynmaw biang ïa ka
jingkular jong ka ECI
ban pynlong "ki elek-

shon khlem jingshah
thombor, khlem jing-
pyntieng bad khlem
jingpynbor."

Ki jingïoh kurup kiba
ïadei bad ka jingthep
vote, kynthup ïa ka pisa,
ki drok bad ki kyiad kiba
la thmu ban khring ïa ki
nongthep vote, ki la palat
ïa ka 1000 klur tyngka ha
West Bengal bad Tamil
Nadu, la ïathuh ka
Election Commission ha
ka sngi Balang. 

Ki la don palat 3.6
klur ngut ki nongthep
vote kiba ïoh ïa ka hok
ban thep vote ha ka
bynta ba nyngkong jong
ka jingthep vote ha West
Bengal ha ka 23 tarik,
Ïaïong. 

Ka ïoh ka kot ha ka liang ka sap ka phong Digital ka la nang kiew lyngba ka jingpyn-
mih jong ka Birla Studio bad ka Vodafone Idea ïa ka rynsan 'Reel Se Real Star'

Shillong, Ïaïong: 
Ka Birla Studio, ha ka jingïatreilang bad ka Vodafone Idea Limited, ka la pynmih

ïa ka 'Reel Se Real Star', kaba la wanrah ïa ka jingkylla ha ka ïoh ka kot na ki rynsan
pynbyrngia sha kaei kaei kaba lah ban long lyngba ka Digital, kaba kyrpang ruh ban
wad ïa ki sap ki phong. Kane ka rynsan ha mobile ba nyngkong ka thmu ban pynduna
ïa ki jingpynwit ban rung, kum ka jaka, ka jingduna ha ki lad, bad ka jingshaniah ha
ki network, ka ban nang pynïar ïa ki jingmih jong ki sap.

Da kaba shim kabu ïa ka jinglah ban pynpoi ïa ka Digital kaba 200 million ki
nongpyndonkam ïa ka Vodafone Idea lem bad ka rukom shna jingshna jong ka Birla
Studio, kane ka jingsdang ka long kaba la buh ban thaw ïa ka lynti kaba lah ban pyn-
paw ïa ki sap ki phong ba pher ba pher. Kane ka app kaba long ruh kum web ka ailad
ïa ki nongpyndonkam ba ki lah ban thep ne upload ïa ka jingpyni sap ka jong ki, kaba
la pynduna ïa ka jinglut kaba ju mad haba hap ban leit hi sha ki rynsan pyni sap ban
shah jied. Shuh shuh, ka jingdon jong ki jinghikai na ki direktor kiba la paw bad ki
riew shemphang kiba lah ban nang pynkiew ïa ka jinglah jong kane ka rynsan ban
pynmih ïa ki sap ki phong kiba la pynkhreh lypa na bynta kane ka liang. 

U Ananya Birla, u nongshem bad u shongknor jong ka Birla Studio, u la kren
shaphang ka jingdonkam ban bteng ïa ka jingduna ha ka liang dijital katba u CEO
jong ka Vodafone Idea u Abhijit Kishore, u la pynpaw ïa ka bynta jong ka jingpynïa-
soh ha ka ban plie ïa ki lad ïashimbynta ha ki jaka sor bad nongkyndong.

Ki nongjop kin ïoh ban ak ha ki phlim, kaba pyni ïa ka jingïoh pisa kaba beit bad
ki lad ïoh kam ha kane ka ïoh ka kot. Ïa kane ka rynsan la khmih lynti ba kan mih ha
ka Vi app ha kine ki bnai ki ban wan, bad ki jingpynrung kyrteng ki dang plie mynta.

Ha Shillong, kane ka jingpyrshang ka pyni ïa ka jing nang kiew jong ka jingpyn-
donkam ïa ka dijital bad ka jingangnud ban pyni ïa ki sap ba tbit ha kane ka sor kaba
dang rit. Lem bad ka jingkiew ha ka jingpyndonkam ïa ki phone bad ka jingïashim
bynta jong ki khynnah samla, ka Shillong ka long kum ka tyllong jong ki sap ki phong
ba bun. Ki rynsan kum ka Reel Se Real Star ki lah ban ïarap ban pynrung ïa ki sap ki
phong jong ka thaiñ sha ki ïew kiba kylleng ka ri, ka ban noh synñiang sha ka kam
shna jingshna kaba kham jylliew bad kaba kynthup ïa ka ïoh ka kot.
Ki nong India ki phai sha Asia na ka bynta ki jingleit jngohkai pyrthei jong ki

mynta ka lyiur khamtam ha ka jingbun jong ki nongjngoh kai Gen Z  
Shillong, Ïaïong: 

Ki nongjngoh kai ba na India ki nang phai sha ki jaka ha Asia na ka bynta ka jin-
gleit jngohkai jong ki mynta ka Lyiur, ki nongbah kum ka Osaka, Tokyo, Busan,
Kuala Lumpur bad Bangkok ki la long kiba hakhmat ha ka jinglong jingman jong ki
jingwad, katkum ki jingïoh jingtip ba thymmai ba la mih ha ka 21 tarik, Ïaiong, 2026.
Kane ka jingkylla ka pyni ïa ka jingkiew ha ka jingkwah ïa ki jaka ba kham jan na
ïing kiba don ha ki ïa ka kolshor kaba ïajan bad la ka jong, ka jingïadei, bad ka por
leit por wan kaba lyngkot. 

Kane ka kaiphod ka pyni ïa ka jingkhlaiñ ka jingkhring jong ki nongleit nongwan kiba
dei ki Gen Z, kiba don haduh 40% na ki jingwad jaka ha ka por Lyiur kaba la jan kot sha
ka 60% na ka snem sha ka snem. Kane ka kynhun ka nang jur ïa ka jingthmu ban leit jin-
gleit ha ki por ba don ki tamasa, ki lympung ka put ka tem ka rwai ka siaw bad ki jing-
wad ïa ki jingbam bapher bapher, kaba la saiñdur thymmai ïa ki rukom leit rukom wan ha
kylleng ka Asia. Ka Osaka, Tokyo bad Busan ki la ïohi ïa ka jingkiew ha ki jingwad jingtip
shaphang kine ki jaka kiba palat 85%, 90% bad 95%, katba ka Kuala Lumpur bad
Bangkok ki la nang ïohi ïa ka jingkiew kaba ïai neh ha ka jingdawa. 

Ki jinglong jingman jong ka leit ka wan ha ka ri India ruh ki pyni ïa ka jingkyn-
riah sha ki jaka kiba riewsphah ha ka kolshor. Ki jaka kum ka Thiruvananthapuram,
Puri, Jaipur bad Meghalaya ki la sakhi ïa ka jingkiew ha ki jingsngewtynnad ïa ka
jaka, kaba pyni ba ki nongleit jngohkai mynta ki la nang ïa wad bniah ïa ki jaka palat
ban tang ïa ki jaka ba ju paw hashuwa. 

"Kaei kaba ngi ïohi mynta ka Lyiur ka long ka leit jingleit kaba la pynïaid
shakhmat da ka jingkwah ïoh jingtip bad da ki kolshor," la ong u Amanpreet Singh
Bajaj, Country Head, Airbnb India bad Southeast Asia, da kaba kdew ba ki jaka ha
Asia ki tyrwa ïa ka jingsngew ba la ithuh lypa bad ki jinglap bathymmai. 

Ha Shillong, ka jingkiew ïa ka jingsngewtynnad ïa ka Meghalaya ka pyni ïa ka
jingkiew ha ka jingdon jingem jong ka kam jngohkai pyrthei ha ka thaiñ. Ki nong-
pynïaid ïa kine ki jingleit jngohkai kiba don ha Shillong ki la ïohi ïa ka jingkiew ha
ki jingwad jingtip, khamtam na ki nongleit jingleit kiba dang kham samla bad ki kyn-
hun jngohkai pyrthei, ka ban nang pynkiew ïa ka jingpdiang sngewbha jong ki briew
ha ka thaiñ bad ki bynta ba ïadei bad kane katba ka aïom Lyiur ka la nang wan.

Ïoh kurup pisa haduh T. 1000 klur ha TN
bad WB ha ka por elekshon: ECI

Guwahati, Ïaïong:
Ka sorkar Assam, ka

la ïathuh ha ka Gauhati
High Court, kan sa aiti ïa
ka jubab jong ka, ha ka
kynhun jong ki mukotdu-
ma kiba ïadei bad ka
jingmyntoi paidbah, kaba
kynnoh ïa u Myntri
Rangbah ka jylla, u
Himanta Biswa Sarma, ba
u kren ïa ki kyntien "kiba
ktah matïong".

Ka ïingbishar ba la
ïalam da u Chief Justice
Ashutosh Kumar bad u
Justice Arun Dev
Choudhury ki la buh por
ïa ka jingbishar kaba bud
ha ka 28 tarik u Jymmang.
Ka ïingbishar ka la buh
jingthoh ïa ka jingkular
jong ka jylla, kaba ong:
"ïa ka jubab ban pyn-
shisha la dei ban buh ha
ka tarik kaba bud, ha kaba
ïa ka kopi la phah sha ka
kynhun na ka bynta ki
nongmudui". 

Ïa ki PIL la shim nyn-
gkong eh ha ka 26 tarik u
Rymphang, ha kaba ka
ïingbishar ka la ïohi ïa ka
jinglong ha katei ka kam
bad ka la pynmih ïa ki
jingpynbna sha u Sarma,
sha ka sorkar pdeng, sha
ka sorkar jylla bad sha u
Director General of
Police.

Kane ka jingbishar ka
wan ha ka por jong ka
elekshon sha ka ïingdor-
bar thawaiñ kaba dang
shen, ha kaba ka jingthep
vote ka la long ha ka 9
tarik u Ïaïong bad ka
jingñiew vote kan long ha
ka 4 tarik u Jymmang. 

Kawei na ki dorkhas
ka dei kaba la mudui da u
Hiren Gohain uba la ïoh
khusnam na ka Sahitya
Akademi, u DGP barim u
Harekrishna Deka bad u
nongthoh khubor ba rang-
bah u Paresh Malakar. La
wanrah ruh ïa ki dorkhas
ba kyrpang da ka seng
Communist Party of India
bad ka Communist Party
of India (Marxist). Ka
CPI(M) ka la jer kyrteng
ïa ka Bharatiya Janata
Party kum ka nongmudui,
hynrei ka High Court ka
la kyntait ban ai jing-
pynbna sha katei ka seng
ha kane ka kynti.

Kham mynshwa, ha

ka 16 tarik u Rymphang,
ka ïingbishar bahakhlieh
duh jong ka ri India, ka la
kyntait ban pdiang ïa ki
jingkyrpad kiba kum kine,
halor ka durkhih, kaba la
shah pyndam noh mynta,
ha kaba la kynnoh ba ka
pyni ïa u Myntri Rangbah,
uba siat suloi ïa ki dkhot
jong kawei ka kynhun
jaitbynriew. 

Ka ïingbishar kaba la
khlieh da u Chief Justice
Surya Kant, ryngkat bad
ki Justice Joymalya
Bagchi bad u Vipul M
Pancholi, ki la bthah ïa ki
nongmudui ban leit sha ka
Gauhati High Court bad
pan ban pynkloi ïa ka
jingbishar.

Ki nongmudui ki la
kynthoh ba ka jingkren
jong u Sarma ka lah ban
pynjylliew ïa ka jingïa-
pher ha ka imlang
sahlang. Kawei ka
jingkyrpad ka la kynnoh
ba u Myntri Rangbah "u
la kam ba u la bthah ïa ki
dkhot jong ka seng
saiñpyrthei jong u ban
thmu ban ujor pyrshah ïa
ki Muslim kiba dei na ka
jaitbynriew Bengali... da
ka jingthmu ba shai ban
pynlong ïa ki ban shah
pyndik bad shah pynshit-
om".

Ki dorkhas ki kynnoh
shuh shuh ba u Myntri
Rangbah u "pynjakhlia ïa
ka kam ba ha khliehduh
jong u ha ka Riti synshar"
da kaba don bynta ha ka
jingkren shun kaba paw
pyrshah ïa ka jaitbynriew
rit paid", bad kynnoh ïa u
ba u pynmih ïa ki jingkren
kiba lah ban pynmih ïa ka
jingsngewpher jaitbyn-
riew, ka jingpynsangeh ïa
ka imlang sahlang bad ka
ïoh ka kot, bad ka jing-
bym ïasngewthuh jingmut
ha ka imlang sahlang.

Ki la pan ruh ïa ka
jingtohkit da ka kynhun
tohkit ba kyrpang ba la
ïalam da u nongbishar ba
la shongthait jong ka ïing-
bishar ba hakhliehduh, da
kaba kynthoh ba "wat
hapdeng ki jingkren ba la
pynphriang bad la shon
paidbah... ym shym la buh
jingthoh ïa ka jingmudui
ejahar ba na ki bor syn-
shar jylla".

Pyndam noh ka seng Congress ïa ka
jingthmu leit jngoh u Rahul ha WB 

Yn ai jubab ka sorkar Assam halor
ka jingmudui pyrshah ïa u Sarma

Pynïadei u Malik bad ki nongïalam ka Pakistan ban
pynkhlaiñ ïa ka jingdawa na ka bynta ka J&K: NIA

Kolkata, Ïaïong:
Ka seng Congress ka

la pynshisha ba ka seng
Trinamool kaba bat ïa ka
jingsynshar ha Bengal ka
la kyntait ban ai jingbit na
ka bynta ka jingïalang
paidbah jong u Rahul
Gandhi ha Kolkata hash-
wa ban thep vote ha ka
sngi Palei na ka bynta ka
bynta ba nyngkong jong
ka elekshon sha ka ïing-
dorbar thawaiñ jong ka
Bengal.

Une u MP jong ka Lok
Sabha, u dei ban poi ha
katei ka nongbah ban
ïalam ïa ka jingïalap jong
katei ka seng.

Ka Congress ka la
kam ba ka la ap haduh ka
por 6 baje janmiet jong ka
sngi Ba-ar ban ïoh jingbit
na ki bor synshar ka thaiñ.
Hynrei namar ba ym shym
la ai jingbit, la shim ba ym
lah shuh ban pyndep ïa ki
jingpynkhreh na ka bynta
ka jingïalang jong ka 23
tarik u Ïaïong. 

"Yn sa aiti ïa ka
jingkyrpad bathymmai na
ka bynta ka jingïoh jingbit
jong ka bor synshar na ka
bynta ka por ba la pynkyl-
la, kaba lah ban long ha ka
25 ne 26 tarik u Ïaïong, "
la ïathuh ki tyllong khubor
jong ka seng ha ka lad
pathai khubor. 

Ka seng ka la kynnoh
ba ka bor synshar shnong
bad ki pulit ki la leh
katkum "ka jingbthah
jong ka sorkar ba ïalam da
ka Mamata Banerjee", bad

ki la kyntait ïa ki jingai
jingbit kiba donkam na ka
bynta katei ka jingleit
jngoh. 

U Subhankar Sarkar,
uba dei u heh jong ka seng
Congress ha ka jylla, u la
kynnoh ba ka Trinamool
bad ka BJP, kaba dei ka
seng ba kongsan jong ka
liangpyrshah, ki shah pyn-
tieng pynsmiej, na ki
jingïalang paidbah da u
Rahul Gandhi, ba la pyn-
long ha Malda bad ha
Murshidabad.

Ka Shashi Panja, kaba
long ka Myntri jong ka
Women and Child
Development ha Bengal
ka la jubab na ka bynta ka
jylla , da kaba kdew ba ïa
ki aplikeshon na ka bynta
ki jingïalang paidbah hap
ban leh lyngba ka website
jong ka sorkar, ka Suvidha
Portal bad shwa bha. 

"La ai jingbit lyngba
hangta. Donkam ban leh
ar ne hynñiew sngi shwa...
kane ka kyndon ka
treikam ha baroh ki
jingïalang paidbah bad
baroh ki seng saiñ
pyrthei."

Halor ka jingbym ai
jingbit da ki bor synshar,
ka la shim ïa ka jingkyn-
thoh ha ka Election
Commission (EC), ha
kaba ka Trinamool ka la
don ka jingïakhun kaba
ïaid beit ha ka jing-
pynkhreh ïa kane ka elek-
shon, kaba dang shen eh
halor ka jingpynkynriah
kam ïa ki pulit bad ki heh

ophisar.
"Ka sorkar ba peit ïa

ka Jylla kam lah ban jubab
na ka bynta ban pyn-
sangeh ïa ka jingleit jngoh
jong u... Ka EC ka lah ban
jubab ïa kata," ka la ong.

U Gandhi u la dei ban
leit sha ka konstitwensi
jong u Sarkar ban ïalap
elekshon.

Ha ka 14 tarik u
Ïaïong, u Gandhi u la kren
ha ki lai tylli ki jingïalang
ha North Dinajpur, Malda,
bad Murshidabad distrik.
U lah ban leit sha Bengal
shisngi ban ïalap elekshon
ha ki jaka thep vote ha ka
bynta kaba ar, kata ha ka
29 tarik u Ïaïong.  

Kane ka jingpyn-
sangeh ka long hapdeng
ka jingïakhun kaba jur bha
na ka bynta ka Bengal, ha
kaba ka Congress ka
ïakhun ha ka jingïa-
treilang bad ka Left Front,
ha kaba bunsien ka shem
ïalade ba ka don ka jingïa-
pher jingmut bad ka
Trinamool kaba bat ïa ka
jingsynshar.

Ka jylla, kan sakhi ïa
ka jingïakhun kaba jur bha
hapdeng ka Trinamool,
kaba wad ïa ka samoi
treikam kaba saw sien
lynter bad ka BJP, kaba
thmu ban thaw ïa ka
sorkar, hadien ba ka la
pyni bor bha ha ki elek-
shon ba la dep.

Ha ka elekshon 2021,
ka Congress kam shym la
lah ban plie ïa ka account
jong ka. Hadien kata ka
jingïakhun kaba shyrkhei,
ka thmu ban pynkylla ïa
ka jingïakhun ka
Trinamool pyrshah ïa ka
BJP sha ka jingïakhun
kaba lai bynta.

Ka jingthep vote na ka
bynta ka ïing dorbar kaba
don 294 ngut ki dkhot kan
long ha ki ar bynta bad ka
jingñiew ïa ki vote la buh
ban long ha ka 4 tarik u
Jymmang. 

Pynshlur u MLA ka Nagaland ban
pynkhlaiñ ïa ka jingri sniang

New Delhi, Ïaïong:
Ka kynhun National Investigation

Agency (NIA), ka la ïathuh ha Delhi
High Court, ba u nongïalam ka seng bha-
lang jong ka Kashmir, u Yasin Malik, u
pyndonkam ïa ki jingïadei jong u bad ki
nongïalam bahakhliehduh jong ka
Pakistan, kynthup ïa u Myntri
Rangbahduh bad President jong ka, ban
pynphriang ïa ka mat halor ka jingthmu
ban pynïakhlad ïa ka Valley.

Ka kynhun NIA jong ka ri ka la pyn-
paw ïa kine ki jingkynnoh ha ka jingkyr-
pad jong ka ban pan jingpynshitom ïa u
Malik ba bun shah pynïap ha ki kti jong
ka aiñ namar ba u la ai pisa halor ki kam
lehnoh. Ka ïingbishar ba nyngkong ka la
rai pynrem ïa u Malik da kaba set phatok
shi jingim hadien ba u la kam ïa ka jing-
bakla jong u.

Ka kynhun NIA ka la pyrshah shuh
shuh ïa ka jingkynthoh jong u ba katto
katne ngut ki Myntri Rangbah ka India
kiba la pyntreikam ïa u ban pynbeit ïa ka
kam Kashmir, da kaba ong ba kam don
jingïadei ei ei bad ka mukotduma pyr-
shah ïa u Malik bad kam pyllait ïa u na ki
kam runar jong u.

Ka kynhun tohkit ka la pynshisha ba
ka jingkam jong u Malik shaphang ka
jingïajan bad katto katne ki riew saiñ
pyrthei ba rangbah jong ka ri India, ki
nongmihkhmat nabar ri, ki nongsynshar
bad ki nongthoh khubor ki dei na ka
bynta ban ïoh ïa ka jingshai bad ban ïoh

ïa ka jingïahap jingmut. 
"U Malik u la ïakynduh bad ki

nongïalam bahakhliehduh jong ka
Pakistan, kynthup ïa u Myntri
Rangbahduh, u President, ki senator jong
ka Pakistan Senate, bad ki Myntri
Rangbah jong baroh ki Jylla, bad u la
pyndonkam ïa kum kine ki jingïakynduh
ban pynsaphriang ïa ki jingïathuhkhana
pyrshah ïa ka India bad ban pynïaid
shakhmat ïa ka jingthmu pynïakhlad ïa
ka Jammu & Kashmir," ong ka kynhun
NIA ha HC.

Ka Affidavit ka la bynrap ruh ba tang
ka jingkdew ïa ki riew saiñ pyrthei bad ki
heh sorkar kam pynrem ïa ka jingshisha
ba u Malik u don jingïadei bad ki lehnoh
kum u Hafiz Saeed jong ka Lashkar-e-
Taiba bad u Syed Salahuddin jong ka
Hizbul Mujahideen.

Ka mukotduma kaba la buh kyrteng
ban bishar hakhmat ka ïingbishar jong ki
Justice Navin Chawla bad u Ravinder
Dudeja, la pynsangeh noh sha u bnai
Naitung hadien ba u Malik u la kam ba
um shym la ïoh ïa ka jubab jong ka NIA.

U Malik uba dang ïasaid markhmat ïa
ka mukotduma jong u, u la ïathuh kham
mynshwa ha ka ïingbishar ba u la ïakyn-
duh ïa u Saeed bad kiwei kiwei ki lehnoh
ha u snem 2006 halor ka jingkyrpad jong
u Special Director ka Intelligence Bureau
(IB) ha kata ka por, u VK Joshi.

U la ong ba u Ajit Doval u la leit
jngoh ïa u ha phatok ha basdang jong ki
snem 2000 bad u la pynbna ïa ka khubor
ba u la pyllait noh. Ka NIA ka la pyrshah
ïa ka jingkynnoh jong u Malik, da kaba
ong ba ki mat ki ïadei bad ki jingïakren
shimet jong u nongshah kynnoh bad ki
riew saiñ pyrthei ba rangbah bad kiwei
kiwei ki jingïalang jong ka sorkar India,
kiba don hapoh ka jingtip ba kyrpang
jong u, bad "ki paw ba la pynmih tang
ban ïoh ïa ka jingsngew ïahap jingmut
jong ki paidbah."

